
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
ՈՐՈՇՈՒՄ
5 հունիսի 2013 թվականի №179Ա
քաղ. Երևան
«ՓԱՐԿԻՆԳ ՍԻԹԻ ՍԵՐՎԻՍ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՍՊԱՌՄԱՆ ՀԱՄԱԿԱՐԳԵՐԸ ԷԼԵԿՏՐԱԿԱՆ ՑԱՆՑԻՆ ՄԻԱՑՆԵԼՈՒ ՄԱՍԻՆ

 Հաշվի առնելով`

ա) որ «ՓԱՐԿԻՆԳ ՍԻԹԻ ՍԵՐՎԻՍ» փակ բաժնետիրական ընկերությունը 2013 թվականի ապրիլի 11-ին դիմել է Հայաստանի Հանրապետության հանրային ծառայությունները կարգավորող հանձնաժողով՝ խնդրելով թույլատրել Երևան քաղաքի ավտոկայանատեղերի կազմակերպման նպատակով Երևանի քաղաքապետարանի կողմից հատկացված տարածքները վերահսկելու նպատակով տեղադրվող ցանցային սվիչների (այսուհետ՝ սվիչներ) էլեկտրական ցանցին միացումներն իրականացնել առանց «Հայաստանի էլեկտրական ցանցեր» փակ բաժնետիրական ընկերությանը միացման վճար վճարելու.
բ) որ սվիչները ունեն փոքր հզորություն և դրանց միացումը էլեկտրական ցանցերին լրացուցիչ ծախսեր չի առաջացնում,

գ) Երևանի քաղաքապետի 2013 թվականի ապրիլի 29-ի №01/9-23913-հ գրությունը, 
դ) «Հայաստանի էլեկտրական ցանցեր» փակ բաժնետիրական ընկերության 2013 թվականի մայիսի 8-ի №04-ԵԲ05/2075 գրությունը,
և հիմք ընդունելով Հայաստանի Հանրապետության հանրային ծառայությունները կարգավորող հանձնաժողովի 2006 թվականի դեկտեմբերի 27-ի №358Ն որոշմամբ հաստատված էլեկտրական էներգիայի մատակարարման և օգտագործման կանոնների 13.8 կետը՝ Հայաստանի Հանրապետության հանրային ծառայությունները կարգավորող հանձնաժողովը որոշում է.

1. Սահմանել, որ «ՓԱՐԿԻՆԳ ՍԻԹԻ ՍԵՐՎԻՍ» փակ բաժնետիրական ընկերության կողմից Երևան քաղաքում կազմակերպվող ավտոկայանատեղերը վերահսկելու նպատակով տեղադրվող սվիչների էլեկտրական ցանցին միացումներն իրականացվում են՝ համաձայն Հայաստանի Հանրապետության հանրային ծառայությունները կարգավորող հանձնաժողովի 2006 թվականի դեկտեմբերի 27-ի «Էլեկտրական էներգիայի մատակարարման և օգտագործման կանոնները հաստատելու մասին» №358Ն որոշման 1-ին կետով հաստատված էլեկտրական էներգիայի մատակարարման և օգտագործման կանոնների 14.4-րդ կետով սահմանված կարգով տեխնիկական պայմաններ տրամադրելու միջոցով՝ առանց միացման վճարի գանձման:
2. Սույն որոշումն ուժի մեջ է մտնում ստորագրման պահից։
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ

 ՀԱՆՁՆԱԺՈՂՈՎԻ ՆԱԽԱԳԱՀԻ ՏԵՂԱԿԱԼ՝
Շ. ԿԻՐԱԿՈՍՅԱՆ
 ք. Երևան
 5 հունիսի 2013թ. 

